
Annotatsiya. Ushbu maqolada Olmaliq metallurgiya kombinatini mis eritish zavodidan chiqqan shlak 

qoldiqlaridan misni ajratib olishda sulfat kislota bilan eritish va hosil bo‘lgan eritmadan misni sementlash 

usulini qo‘llash orqali ajratib olishda jarayon davomiyligini haroratga bog‘liqligi va sulfat kislota 

konsentratsiyasining mis ajratib olish darajasiga bog‘ligi kabi ma’lumotlar keltirilgan. 

Kalit so‘zlar: mis, boyitsih, chiqindi, qayta tiklash, sulfat kislota, mis kukuni, sementlash, davomiylik, 

harorat, daraja, cho'ktirish. 

 

 

Kirish. Mamlakatda mis xom ashyosini 

chuqur qayta ishlash asosida yuqori qo‘shilgan 

qiymatli tayyor mahsulotlar ishlab chiqarish 

quvvatlarini tashkil etish, ularga bog‘liq bo‘lgan 

sanoat tarmoqlarida ishlab chiqarishni kengaytirish 

maqsadida, O‘zbekiston Respublikasi kon-

metallurgiya kombinatlarida texnogen 

chiqindilardan mahsulot olish borasida samarali 

ishlar amalga oshirib kelinmoqda. Chiqindilarni 

utilizatsiya qilish va uning tarkibidan temir, rangli 

va nodir metallarni ajratib olish texnologiyasi 

asosida yangi mahsulot olishga erishilmoqda. Shu 

munoasabati bilan "Olmaliq kon-metallurgiya 

kombinati" AJ mis eritish zavodidan chiqindilarini 

qayta ishlash va undagi mavjud temir,  rangli va 

nodir metallarni ajratib olish buyicha bir qator ishlar 

olib borilmoqda.    

Tadqiqot obyekti va metodikasi. "Olmaliq 

kon-metallurgiya kombinati" AJ mis ishlab 

chiqarishining misni boyitish zavodidan chiqindilar 

xom ashyo sifatida tanlandi. Ushbu amaliy 

loyihaning birinchi bosqichida o'rganilgan misni 

boyitish zavodining chiqindilari 1,3 milliard tonna 

zaxiraga ega. 1-sonli omborxona hajmini o'rganish 

natijasida 546,2 million tonna flotatsiya boyitish 

chiqindilari aniqlandi, ularning mis miqdori 

0,112%, oltin miqdori 0,21 g/t, umumiy og'irligi 

114,0 tonna, kumush miqdori 1,06 g/t bo'lgan 577,8 

tonna aniqlandi [44; 29-32-betlar]. 2-sonli 

chiqindixonalarda (MBZ-2) 775,3 million tonna 

boyitish chiqindilari, jumladan, 0,103% miqdorida 

801,6 ming tonna mis, 0,20 g/t miqdorida 156,5 

tonna oltin va 1,03 g/t miqdorida 800,9 tonna 

kumush mavjud. MBZ-1,2 chiqindilarini qayta 

ishlash bo'yicha oraliq hisobotda asosan nodir 

metallarning markazdan qochma konsentratsiyasi 

yuqori darajada nodir metallarni ajratib olish bilan 

birga, misni ajratib olish past bo'lib, buning uchun 

jarayon sxemasi ishlab chiqilgan va asoslangan[1].  

Sinov-sanoat sinovlarida misni boyitish zavodi 

chiqindilaridan temir, mis va nodir metallarni ajratib 

olish "Olmaliq kon-metallurgiya kombinati" AJ mis 

eritish zavodida amalga oshirildi. Qoldiq 

fraksiyaтш sulfat kislota eritmasi bilan tanlab 

eritildi. Rux va mis eritmaga o'tkazildi. Mis 

eritmadan sementlash usuli orqali ajratib olindi. 

Nodir metallar tanlab eritilgandan keyin kekdan 

ajratib olindi. 

O’tkazilgan tajribalarda mahsulotlarning 

kimyoviy va mineralogik tarkibi o'rganilgan. Eritma 

va cho'ktirish jarayonlari paytida metallni ajratib 

olish jarayonlarini tahlil qilish, shuningdek, 

eritmalardagi metall miqdorini fizik-kimyoviy 

aniqlash usullari ham tasvirlangan (1-rasm). 

Har qanday texnologik jarayonning maqsadi 

xom ashyodan oldindan belgilangan va kutilgan 

tayyor yoki yarim tayyor mahsulotni olishdir. Xom 

ashyodan metallni sof shaklda ajratib olishda, uning 

ichidagi metallni iloji boricha ajratishga harakat 

qilinadi. Bu ko'plab texnologik omillarni talab 

qiladi, ularning deyarli barchasi jarayonga ta'sir 

qiladi[5]. 

Misni magnit bo'lmagan fraksiyadan tanlab 

eritish darajasi sulfat kislota konsentratsiyasiga 

bog'liq (2-rasm). 

Tajriba natijalari shuni ko'rsatadiki, optimal 

harorat 90℃ va vaqt 90 daqiqa, ajratib olish 

haroratida  misni olish 99,15% ni tashkil etdi (100℃ 

da 99,64%), ya'ni 90℃ dan yuqori haroratda 

suvning bug' fazasiga o'tish holati oshadi, bu esa o'z 

navbatida temir sulfat kristallarining mis kukuni 

tarkibi (3-rasm) bilan birikishiga va mahsulot 

sifatining pasayishiga olib keladi (1-jadval).

 



Вести из лаборатории                                                                                                                                                               Композиционные материалы №1, 2026 

 

221 

 

 
1-rasm. Olingan eritmaning kimyoviy tarkibi. 

1-Jadval. 

Misni eritmadan sementlanish darajasining jarayon davomiyligi va haroratga bog'liqligi, (%) 

Harorat, 0C 
Jarayon davomiyligi, min 

30 60 90 

30 55,56 59,87 63,43 

40 57,60 62,29 70,80 

50 61,84 68,30 79,23 

60 66,43 78,78 88,68 

70 76,70 84,65 94,12 

80 83,91 87,75 96,37 

90 86,86 95,90 99,15 

100 91,28 97,68 99,64 

 
2-rasm.  Metall ajratib olish darajasining kislota konsentratsiyasiga bog'liqligi 

(tajriba shartlari: t=50℃, Т:Ж=4:1). 

3-rasm. Sementlashdan keyin mis kukuni tahlili natijalari. 

2-Jadval. 

Qayta ishlashdan qolgan qoldiqlar 

№ Moddalarning nomi Miqdori % 

1 Fe 14,75 

2 Zn 1,3 

3 S 1,5 

4 SiO2 45,8 

5 C 12,7 

6 K 2,75 

7 Ca 4,55 

8 Na 3,7 

9 Au (г/т) 0,023 

10 Ag(г/т) 0,24 

Xulosa. Sulfat kislota yordamida magnit 

bo'lmagan fraksiyada misni tanlab eritishi uchun 

optimal parametrlar aniqlandi. Quyidagi tanlab 

eritish shartlari belgilandi: jarayon davomiyligi 25-

30 daqiqa, harorati 80-90 °C, qattiq moddaning 

suyuqlik nisbati Q:S = 1:4 va erituvchining 

konsentratsiyasi 125-130 g/l. Misning eruvchanligi 

mos ravishda 90% ni tashkil etdi. 

Tadqiqot natijasida ko'p komponentli 

eritmalardan metallarni ajratib olishning istiqbolli 

usuli sifatida sementlash jarayoni taklif qilindi, 

bunda metallarni ajratish, misni eritmadan ajratib 

olish va uni cho'ktirish orqali amalga oshiriladi, 

qolgan komponentlar esa eritmada qoladi. 

